[image: image1.jpg]Gipuzkoako
Foru Aldundia

Departamento de Culturq,
Turismo, Juventud y Deportes

ORAIN
GIPUZKOA





[image: image2.jpg]KulturFactory





CROSSOVER JAIALDIAREN HIRUGARREN EGUNA:

TELESAILAK, ZEHARKAKO LENGOAIA

Hirugarren jardunaldian Crossover jaialdiak telesailak diziplina eta lengoaia artistiko ezberdinen arteko bidegurutzea izateko duten gaitasuna aztertuko du, kultur legimitimazioa eskuratzeko ahaleginarekin batera. Ostegunean izango da. 
Jaialdiaren lehen aurre-estreinaldia izango da ere: Mariano Barrosok zuzendutako El día de mañana
Telesailen kulturaren inguruko Crossover jaialdiak ikus-entzunezko genero honen zeharkako izakera eta diziplina ezberdinak uztartzeko duen gaitasuna jorratuko ditu programa bikoitz baten bitartez bere hirugarren jardunaldian, ostegunean. 
Mariano Barroso zuzendaria eta Michel Gaztambide gidoilaria izango dira “Crossover: un lenguaje transversal” solasaldiaren gonbidatuak. Saioa Alberto Rey telebista kritikari eta idazleak eta “Asesino en serie” blog ezagunaren egileak gidatuko du, Koldo Mitxelena Kulturunean, ostegun honetan 19:00etan.
Kultura garaikidearen ezaugarri nagusienetakoa generoak eta diziplinak nahasteko gaitasuna da, eta telesailek ondo baino hobeto jasotzen dute joera hau. Zinea, literatura, komikia, bideo-jokoak, gastronomía, teknologia… Telesailak bidegurutze bat dira, eta horrexegatik dira ere seguraski gure munduaren konplexutasuna eta kontatzeko eta kontsumitzeko modu berriak irudikatzeko modu eraginkorrenetako bat.
Solasaldi honen ostean, jaialdiak bere lehen aurre-estreinaldia eskainiko du: El día de mañana. Movistar+-ek ekoiztua, Mariano Barrosok zuzendu duen telesail hau Ignacio Martínez de Pisónen izen bereko nobelaren egokitzapena da. Aktoreen zerrendan Oriol Pla, Aura Garrido, Karra Elejalde eta Jesús Carroza daude.

Telesailak Justo Gilen istorioa kontatzen du, 60ko hamarkadan Bartzelonara emigratu duen asmo handiko gazte ipurtarina. Bertan Carme Roldán ezagutuko du, aktorea izan nahi duen neska bat, eta harekin amodio-historia bat biziko du.

21:00etan, Tabakalerako zinean eta doako sarrerarekin, telesailaren lehen bi kapituluak proiektatuko dira. Mariano Barrosok egingo du aurkezpena, Aura Garrido eta Jesús Carroza aktoreekin batera. Lehenago, Tabakaleran bertan, hirurak izango dira Crossover jaialdiko lehen alfonbra gorriaren protagonistak, 20:30etan hasiko den photocall-ean.

